
langsam und bieder
(Seppe beginnt, der Chor fällt ein:)

1.

a 2

128

Seppe: (steht auf, dreht sich um, sieht den Vogel am Boden; das Licht wird gelbgrün abgedunkelt) Ja was isch
au dees?  Der Vogel (hebt ihn hoch) - tot - ond do: a Bluatlacha auf am Boda! - - - "Wer einen hat
umgebracht und zween, schlägt auch den dritten tot"... - Mei Weib!?! - Ooh - des derf doch et... (stürzt
hinaus, kommt gleich mit geschnürtem Ränzlein wieder) En deam Haus bleib i koin Augablick länger!
(springt schnell ab auf die linke Bühnenseite und fällt dem zufällig daherkommenden Hutzelmännle, als
Passant mit Spazierstock, Pfeife usw. verkleidet, in die Arme)

Hutzelmann: Ja wia - mo sprengscht au naa so narret?

Seppe: I mecht blooß wissa, mo i mein Kopf g'het hau, mo i mei Weib om's Heirata g'frogat hau!

Hutzelmann: (grinsend) Auf eahra lenka Schulter wahrscheinlich.

Seppe: Etz machsch du au no Witz'!  Aber des Luader do... - dui isch's jo et amol wert, vom Deifl g'hollat zom
werra!

Hutzelmann: Also no no no!  Etz bleib no amol staad!

Seppe: Also guat, no verbessre mi halt-.  Dui isch's wert, vom Deifl g'hollat zom werra!

Hutzelmann: (geheimnisvoll lächelnd) Also ois mueß e jo saga- ganz ooreacht hosch g'wiiß et!  D e r Fang wär schau
reacht für a Schwob.  Do sait mr jo, dia hettat guate Mäga, ob Schuahglufa zom verdaua!  Bei derra Wirtin
woiß mer's jo et g'wiiß, wia's zuaganga isch. Mr sait, se häb ennerhalb von drei Johr ihre boide Männer
vergiftet.

Seppe: (für sich) Der Vogel!

Hutzelmann: Ond mo mr se en Ulm zom Richter brocht hot, no hot mr'a nex nochweisa kenna.  Weil neemlich ihr
zwoiter Mah, dr Michel, auf am Sterbebett g'sait häb, er häb Schuahneegl g'fressa.  Ond mo mr no en sei'm
Ranza tatsächlich dia Glufa g'fonda hot, no hot mr g'moint, er häb des Gift vo' Schmerza selber g'nomma -
der Glufamichel! (Pause.)

Seppe: So sait mr?

Hutzelmann: Jo, so hoißt's überall - ond koiner hot zätz, ebbes zom saaga!

Seppe: Jetzt wird mir so manches klar.  Mensch, ben i frau, daß i dia Frau verlassa hau!  Etz mache aber, daß e
schnell weiterkomm'.  Do, lieber Mah, (steckt ihm eine Münze zu) vergelt's Gott, trenkscht en Hompa Bier
derfür! (das Licht hellt langsam auf.)

Hutzelmann: Jojo, en Wei’ kahsch hier blooß genießa, wenn da a Blättle Salat naaduasch! I dank dr schea ond wensch
dr viel Glück! (ab)

Seppe: Scheana Tag no! (geht weiter in Richtung Blaubeuren, die frühere Melodie aus Nr. 8 pfeifend.  Er
stolpert plötzlich und fällt hin.) Ja Sackzement - was isch au jetzt schau wieder loos! - Aah... guck amol
doo naa! (hebt den Bleiklotz aus dem Märchen von der schönen Lau auf.  Seppe stimmt den Kanon Nr. 1
an; der Chor fällt ein.  Erdgeister, die ehemaligen Töchter der Wirtin Seysolffin, kommen und tanzen
mit dem Seppe, der dabei immer wieder unsichtbar wird.  Während langsam der Vorhang fällt, ist der
Gesang immer weniger verbehmbar - fade-out.  Ende des ersten Aktes.)

